
A nòcht va gadònken

Kaminen, as rachen abia schbòrza vlitterln,
prennen de entra'm va de lait as hom nicht
De kospn, as gaing as de tschbissenen knottn,
sai' zenn ver za messn de kelt va de nòcht

De puam, as sai' pèstn, verhècksn de nòcht,
derschrecken s mol, u'galeik ver de fest
De hint tea' pelln keing en mu, vèrr ont vremm,
De pfreart Vlettermaus tuat sporn de tschai'

Biar kliam de scheadler va de prfrournen putzn
ont tschbinnen gadònken va linnerer vlaisch
Sei vliang ring ont dinn petn bint, kòlt ont nòss,
A liachtl tuat tòttern za prechen de nòcht


